
ХРОНІКА ВЫЗВАЛЕННЯ НАСЕЛЕНЫХ ПУНКТАЎ ВІЦЕБСКАЙ ВОБЛАСЦІ 

 

Ляды, вёска 

 

Тып населенага пункта  вёска 

Раён вобласці   Дубровенскі раён 

Год вызвалення   1943 

Месяц вызвалення   кастрычнік 

Чысло месяца   8 

 

30-z гвардзейская дывізія 10-fй гвардзейскай арміі 29 верасня выйшла на ўсходні бераг 

р. Мярэя. Ноччу дывізія з боем фарсіравала раку, 94-s і 96-ы гвардзейскія палкі павялі наступленне 

ў напрамку паўднёвай ускраіны в. Ляды і вышыні 185,8. Аднак контратака праціўніка прымусіла іх 

зноў адысці на ўсходні бераг ракі. Чарговая спроба авалодаць Лядамі сіламі двух батальёнаў 98-га 

і аднаго батальёна 96-га гвардзейскіх стралковых палкоў зноў аказалася безпаспяховай. Але 1-ы 

батальён 96-га палка здолеў утрымаць заваяваны плацдарм на заходнім беразе Мярэі. 

Ноччу на 1 кастрычніка падцягнулася артылерыя дывізіі, падвезлі боепрыпасы. Днём 

назіралі за праціўнікам, знішчалі яго агнявыя кропкі, а ў 18 гадзін часці дывізіі перайшлі ў 

наступленне, фарсіравалі раку Мярэю і расшырылі заваяваны раней плацдарм. 

Ноччу з 7 на 8 кастрычніка пад ударамі нашых войскаў праціўнік пачаў адыход з раёна Лядоў 

на захад. Праследуючы яго, 98-ы гвардзейскі стралковы полк авалодаў паўночнай часткай вёскі 

Ляды, вёскай Кроцікі і выйшаў на 300 метраў усходней вёскі Буда. 96-ы гвардзейскі стралковы полк 

выбіў праціўніка з паўночна-ўсходняй ускраіны в. Страхі. 94-ы гвардзейскі стралковы полк заняў 

паўднёвую частку в. Ляды, выйшаў у раён вёскі Холбня. 

